
	Rhestr o'r bobl a fu'n bresennol

	1
	Croeso a chyflwyniadau (WB)
	

	1.1




	Croesawyd yr aelodau i'r cyfarfod ac fe'u hatgoffwyd fod y cyfarfodydd hyn yn gyfle i gael trafodaeth anffurfiol am ddatblygiadau rhaglen, ac i gael adborth a barn aelodau ar amrywiol bolisïau, prosesau a chyfathrebu. Cyhoeddir cofnodion y cyfarfod hwn ar wefan Taith.

Atgoffwyd yr aelodau nad cyfarfodydd gwneud penderfyniadau yw'r cyfarfodydd hyn, ond bod y trafodaethau a'r adborth a dderbyniwyd yn helpu i lywio datblygiad rhaglen Taith.

	Diweddariad Taith (WB)
	

	2.1

	Llwybr 1 2026 – Galwad olaf am gyllid Taith: 

Hysbyswyd yr aelodau y bydd Llwybr 1 2026 yn agor i geisiadau ar 28 Ionawr 2026. Nid yw dyddiad cau ceisiadau wedi'i gadarnhau eto ond disgwylir iddo fod ganol-ddiwedd Mawrth 2026. Dyma fydd galwad olaf am gyllid rhaglen Taith, a'r cyfle olaf i wneud cais am gyllid. Gan fod rhaglen Taith yn dod i ben, bydd angen cwblhau pob prosiect erbyn 31 Awst 2027.  Gall prosiectau felly bara am uchafswm o 12 mis, gyda gweithgareddau'n digwydd rhwng Medi 2026 ac Awst 2027. 

Ar gyfer Llwybr 1 2026, gall pob sefydliad (gan gynnwys prifysgolion) ddewis gwneud cais naill ai am grant mawr (>£60k) neu grant bach (<£60k).  Mae ffurflen gais symlach ar gyfer ceisiadau am grantiau bach. Nid yw'r gyllideb sydd ar gael ar gyfer prosiectau Llwybr 1 2026 wedi'i chadarnhau eto, ond budd yn is nag mewn blynyddoedd blaenorol. Fel ym mhob rownd arall, bydd uchafswm o 40% o'r gyllideb gyfan yn cael ei ddyrannu i AU. 

Atgoffwyd aelodau bod Taith wedi ymrwymo i wneud cyfnewid rhyngwladol yn gynhwysol ac yn hygyrch. Rhaid i bob cais felly ddangos y bydd cyfleoedd yn cael eu darparu i'r rhai na fyddent yn debygol o brofi symudedd rhyngwladol heb gyllid Taith a rhaid i o leiaf 25% o'r dysgwyr neu bobl ifanc sy'n cymryd rhan mewn prosiect fod o grwpiau heb gynrychiolaeth ddigonol.  Mae symudeddau staff yn unig yn bosibl ond rhaid iddynt gael effaith glir ar y dysgwyr neu'r bobl ifanc y maent yn gweithio gyda nhw, yn enwedig y rhai o grwpiau heb gynrychiolaeth ddigonol.  

Cynhelir gweminar byr ym mis Rhagfyr i gyflwyno galwad am gyllid 2026. Cynhelir y gweminar ddydd Mercher 10 Rhagfyr, yn Saesneg am 12pm ac yn Gymraeg am 4pm.  Anogwyd aelodau i fynychu'r gweminarau ac i rannu'r manylion ag ysgolion neu sefydliadau eraill a allai fod â diddordeb mewn gwneud cais am gyllid Taith. Postiwyd y ddolen i'r gweminar yn sgwrs y cyfarfod ac mae ar gael ar wefan Taith: https://www.taith.wales/funding-page/pathway-1/support/


Digwyddiad Dathlu: 

Cynhaliodd Taith ddigwyddiad dathlu yn y Senedd ar 16 Hydref 2025. Daeth llawer o bobl i'r digwyddiad (tua 160 o bobl) ac roedd yn cynnwys cyflwyniadau o bob sector, pob un yn tynnu sylw at yr effaith y mae cyllid Taith wedi'i chael ar eu gwaith. 

Mae fideo gydag uchafbwyntiau'r digwyddiad yn cael ei gynhyrchu ar hyn o bryd. Gofynnwyd i aelodau am eu cymorth i rannu'r fideo ar y cyfryngau cymdeithasol pan fydd wedi'i gwblhau a gwahoddwyd nhw i gysylltu â thîm Taith i gael gwybodaeth bellach.

Crëwyd dangosfwrdd data rhyngwladol ar gyfer y digwyddiad, yn dangos data lefel uchel ar y prosiectau y mae Taith wedi'u cefnogi ar draws pob sector. Mae'r dangosfwrdd yn cynnig mewnwelediadau diddorol, gan gynnwys pa siroedd yng Nghymru sydd wedi bod yn ymgysylltu â Taith. Rhannwyd y ddolen ar gyfer y dangosfwrdd data yn sgwrs y cyfarfod ac mae ar gael ar wefan Taith yn: Microsoft Power BI.

Hoffem glywed am yr effaith y mae eich prosiect(au) wedi'i chael ar eich sefydliad a chyfranogwyr 

Siaradodd 󠀰PH am bartneriaeth gilyddol Prifysgol Aberystwyth â phrifysgol yn Washington DC ac amlygodd sut mae'r myfyrwyr, yn enwedig myfyrwyr gwleidyddiaeth, wedi elwa'n fawr o'r symudeddau sy'n bosibl trwy gyllid Taith. Mae'n ofynnol i bob cyfranogwr symudeddau mewnol ac allanol fynychu cyfarfod cyn gadael a gweithdy ar ôl y symudedd i drafod sut mae'r symudedd wedi effeithio arnynt. Mae hefyd yn ofynnol i fyfyrwyr gyflwyno ciplun o'u symudedd. Mae'r adborth wedi dangos mwy o hyder, dysgu gwell, a datblygiad cyfeillgarwch parhaol rhwng myfyrwyr. 

Siaradodd RK am yr effaith wych y mae lleoliadau tymor byr (pythefnos o hyd) wedi'i chael ar fyfyrwyr ehangu cyfranogiad ym Mhrifysgol Metropolitan Caerdydd, gan ddisgrifio eu hyder cynyddol yn dilyn y symudeddau a sut maen nhw'n teimlo'n fwy parod ac wedi'u hannog i ymgymryd â lleoliadau hwy yn y dyfodol. Mae effaith yn cael ei chofnodi mewn amrywiaeth o ffyrdd, er enghraifft mae'n ofynnol i fyfyrwyr sefyll profion deallusrwydd emosiynol cyn gadael ac ar ôl symudedd ac ysgrifennu tystlythyr ar ôl dychwelyd. Mae'r adborth gan y myfyrwyr wedi bod yn hynod gadarnhaol.

Adleisiodd LW y teimladau uchod, gan wneud sylw ar yr effaith gadarnhaol y mae prosiectau Taith wedi'i chael ar staff a myfyrwyr ym Mhrifysgol Abertawe. Amlygodd LW hefyd fanteision anfon staff allan ar symudeddau i ddysgu sgiliau newydd y gallant wedyn eu dwyn yn ôl a'u rhannu ag eraill, a'r rôl bwysig y mae'r cyllid wedi'i chwarae wrth ddatblygu partneriaethau newydd a phresennol. Mewn adborth gan fyfyrwyr ar leoliadau astudio, nododd 93% effaith academaidd gadarnhaol yn dilyn y symudedd.


Sut ydych chi wedi rhannu effaith eith prosiect(au)

Rhannodd RK sut mae effaith prosiectau Taith Prifysgol Metropolitan Caerdydd yn cael ei rhannu drwy sianeli cyfryngau cymdeithasol. Byddant hefyd yn cynnal digwyddiad ym mis Mawrth, a fydd yn cael ei fynychu gan Lysgenhadon Myfyrwyr sydd wedi bod ar symudeddau, partneriaid gwirfoddoli a myfyrwyr newydd. Nod y digwyddiad yw rhannu effaith y prosiectau a hyrwyddo cyfranogiad myfyrwyr mewn symudeddau yn y dyfodol. 

Dywedodd 󠀰LW fod Prifysgol Abertawe yn datblygu fideo lle bydd myfyrwyr yn cael eu ffilmio yn cael sgwrs anffurfiol ar y soffa am eu profiadau a sut mae'r cyllid wedi effeithio arnynt. Bydd y fideo hwn, ar ôl ei gwblhau, yn cael ei hyrwyddo drwy sianeli cyfathrebu canolog y Brifysgol. Maent hefyd yn casglu astudiaethau achos gan fyfyrwyr sydd wedi cwblhau symudeddau ac mae'r rhain yn cael eu harddangos ar eu tudalen Taith bwrpasol. Mae effaith y prosiectau hefyd yn cael ei rhannu gan Lysgenhadon Myfyrwyr Taith mewn Ffeiriau Haf Dramor, lle maent yn siarad â myfyrwyr newydd am sut mae'r cyllid wedi'u cefnogi ac yn annog eraill i gymryd rhan. 


Gwerth symudeddau mewnol  

Fel rhan o'n gwerthusiad, rydym yn casglu data ar werth symudeddau mewnol. 
· Ydych chi wedi gwesteio symudeddau mewnol yn eich prosiectau? 
· Os felly, ydych chi wedi derbyn unrhyw adborth gan gyfranogwyr y gallwch ei rannu â ni? 

Y teimlad cyffredinol oedd bod gan bartneriaid Ewropeaidd y potensial i gael mynediad at gyllid symudedd rhyngwladol amgen drwy ffynonellau eraill, megis rhaglen Erasmus, a bod cost teithio yn llai rhwystrol i fyfyrwyr sy'n teithio o Ewrop nag ydyw i fyfyrwyr sy'n teithio pellteroedd hirach. O ganlyniad, roedd aelodau'n tueddu i flaenoriaethu myfyrwyr mewnol a oedd o gefndiroedd difreintiedig ac yn teithio o bellteroedd pellach ac na fyddent wedi cael mynediad at gyllid drwy ddulliau eraill.

Roedd Prifysgol Aberystwyth wedi ceisio ehangu cyfranogiad drwy flaenoriaethu defnyddio eu grant mewnol i gefnogi myfyrwyr difreintiedig a heb gynrychiolaeth ddigonol o Ogledd America na fyddent fel arall wedi cael y cyfle i deithio i'r DU oherwydd y costau sylweddol. Dywedodd yr holl gyfranogwyr mewnol eu bod yn hapus o fod wedi darganfod Cymru, gyda llawer heb fod yn ymwybodol o'r blaen bod gan Gymru ei hiaith a'i diwylliant ei hun.

Cafodd Prifysgol Aberystwyth lwyddiant yn cynnal digwyddiadau 'dod ynghyd' ar gyfer myfyrwyr presennol a myfyrwyr cyfnewid rhyngwladol. Roedd y digwyddiadau hyn wedi arwain llawer o fyfyrwyr mewnol i ymuno â chymdeithasau a grwpiau myfyrwyr a datblygu cyfeillgarwch parhaol gyda myfyrwyr yn y brifysgol westeio. 

Siaradodd 󠀰LW am effaith gadarnhaol myfyrwyr symudedd mewnol ym Mhrifysgol Abertawe a thynnodd sylw at bwysigrwydd cynnal digwyddiadau gyda phartneriaid prosiect i helpu i chwalu rhai o'r rhwystrau canfyddedig o ran costau byw yng Nghymru. Manylodd LW hefyd ar rai o'r cyfleoedd sydd ar gael i fyfyrwyr mewnol, megis cofrestru ar gyfer cyrsiau Cymraeg a chymryd rhan mewn teithiau wedi'u trefnu, digwyddiadau diwylliannol a gweithgareddau allgyrsiol sy'n hyrwyddo Cymru. Roedd Prifysgol Abertawe wedi ei chael hi'n ddefnyddiol siarad am y cyllid yn ystod eu ffeiriau astudio dramor ar-lein ac yn ystod recriwtio i godi proffil Cymru ac amlygu'r cyfleoedd sydd ar gael.




Mae Prifysgol Metropolitan Caerdydd wedi gallu croesawu cyfranogwyr o Ganada, Seland Newydd ac India. Bydd y cyfranogwyr hyn yn rhoi cyflwyniadau i fyfyrwyr a fydd yn gwella eu profiadau dysgu. 

Dywedodd un aelod y gall fod yn anodd weithiau rhagweld faint o arian fydd ar gael ar gyfer symudedd mewnol, gan ei fod yn cael ei gyfrifo fel canran o'r arian a werir ar symudedd allanol ac mae risg o orwario.

 
Amlygodd tîm Taith y gall y grŵp barhau i godi pwyntiau/cwestiynau drwy e-bostio enquiries@taith.wales / ymholidadau@taith.cymru

	Canllawiau ar Adroddiadau Terfynol
	

	4.1
	Atgoffodd WB aelodau oedd yn agosáu at ddiwedd eu prosiectau o'r pwyntiau canlynol i helpu gyda chwblhau eu hadroddiadau terfynol:

· Mae'n bwysig cwblhau adroddiadau cyfranogwyr cyn gynted â phosib ar ôl i symudeddau ddigwydd. Defnyddir y wybodaeth hon i lenwi templedi'r adroddiad terfynol a chyfrifo taliadau terfynol, felly mae cywirdeb yn bwysig. 
· Uwchlwytho o leiaf tri llun o'r prosiect i'r ffolder adrodd cyn cyflwyno'r adroddiad terfynol. Gellir gwneud hyn ar unrhyw adeg yn ystod y prosiect.  
· Mae'r templed adroddiad terfynol yn cynnwys manylion ariannol a chwestiynau am effaith y prosiect. Bydd rhywfaint o'r wybodaeth hon yn cael ei chynnwys ar dudalen y prosiect gorffenedig ar wefan Taith ynghyd â lluniau o'r prosiect, felly dylid ystyried y ffordd orau o ddangos yr effaith a'r gwahaniaeth y mae eich prosiect wedi'i wneud.  

	

	5
	Diweddariad ar Erasmus+
	

	5.1
	Rhoddodd WB ddiweddariad byr ar raglen Erasmus a dyfodol Taith. Ym mis Mai 2025, gwnaeth y DU gyhoeddiad y byddai trafodaethau'n dechrau i'r DU ailymuno ag Erasmus.  Mae'n debyg mai'r bwriad yw i'r DU ailymuno ag Erasmus yn 2027, ond mae'n bosibl y gallai'r dyddiad gael ei wthio'n ôl i 2028, pan fydd iteriad neu gylch ariannu nesaf Erasmus yn dechrau. Unwaith y bydd canlyniad y trafodaethau hyn yn glir, bydd y goblygiadau ar gyfer rhaglen Taith yn cael eu hasesu. 
 
Fel y mae pethau, bydd Taith yn dod i ben ym mis Awst 2027. Hyd yn hyn, nid oes unrhyw arwydd y bydd Taith yn parhau y tu hwnt i'r dyddiad hwnnw. Mae Taith yn paratoi ar hyn o bryd ar gyfer eu galwad olaf am gyllid, a fydd yn agor ym mis Ionawr 2027. 

	Eitemau a godwyd gan aelodau'r grŵp rhanddeiliaid sector 

	Dim
	


	7
	Dyddiad y cyfarfod nesaf
	

	7.1

	I'w gadarnhau

